
33-vjetori i rihaPjes së xhaMisë së Parë në 
shkodër, Myftiu vizitoi kryetarin e Bashkisë 

në të gjitha xhaMitë e shkodrës, Mesazhe 
në Prag të 33-vjetorit të rihaPjes së xhaMive

(f. 17) (f. 15)

MeditiM

Imam Muhamed B. Sytari 
Myfti i Zonës Shkodër

Shpeshherë marr 

të shkruaj dhe 

pasi kam rreshtuar fjali 

pa fund, ndalem dhe nuk 

e postoj. 

Nuk i përhap dot ato 

mendime, për të cilat 

jam i bindur se janë të 

drejta e me vend, vetëm 

nga frika e përçarjes 

në mesin e muslimanëve 

dhe që të mos gëzohet 

dashakeqi...

Prandaj, kini frikë All-

llahun për çfarë postoni 

e çfarë shpërndani, 

sepse: "përçarja është 

më e rëndë se vrasja"!

“

një shkrePje, sa një jetë Me MendiMe!

Përherë e më pak i kthehem 
fotografive të së kaluarës. 
Ndoshta se nuk duhet ta 

mbajmë kokën pas, më shumë se duhet. 
Ndoshta se ajo që shkoi, shkoi. E mira e 
saj ngeli kujtim i mirë dhe, e kundërta, 
po aq. Sa mirë që është harresa, një 
bekim i madh, që na shpëton nga 
procesi i grryerjes së brendshme.

Dhe papritur ndalem para një fotoje, 
ku shoh edhe veten time, para shumë 
vitesh. Madje, më se edhe një dekadë... 

Sot, nuk jam më ai që duket në foto, 
as jam më aty ku isha. Nuk jam më ai 
që isha, as ndjej më siç ndjeja asokohe. 
Nuk jam e nuk jam..!?

Sa vite kanë kaluar. Sa gjendje kanë 
ndryshuar. Sa njerëz janë transformuar. 
Sa të mirë kanë ngelur shenjë bekimi. 
Sa të pazhurmshëm kanë ngelur akoma 
gjurmë qetësie. Sa të afërm janë larguar 
e sa të largët janë afruar. Sa të dashur 
ngelën kujtim në një shkrepje e sa 
shkrepje nuk arritën dot të lartësojnë në 
gradën e të dashurve sa e sa personazhe 
shkrepjesh. 

Sa shumë mendime e sa pak kohë, 
sa pak hapësirë për të shijuar e sa 
shumë ndjesi malli përballë një fotoje 
të heshtur, sa një botë që rrugëton 
sipas rregullit të saj drejt kaderit të 
përcaktuar.

Ajo është thjeshtë një shkrepje! Të 
lejon të shohësh në sy fiksime çastesh, 
ku do të dëshiroje të ndalej edhe koha 
në atë moment, a do të doje të përhapej 

gjithandej drita dhe madhështia e atij 
përjetimi, a do të doje që dielli në atë 
shkrepje të mos perëndonte më e hana 
të mos shfaqej më nga xhelozia për 
bukurinë e saj, a do të doje..!

Hap një foto. Shoh edhe një tjetër. 
Prek kujtimet, që më nuk kthehen. 
Mbushem me frymë dhe lutem për atë 
çast dhe hijet e fiksuara në atë shkrepje.

Dikush ka ikur përtej horizonteve 
të exhelit, dikush rrugëton shtigjeve të 
panjohura të kaderit, dikush përpiqet 
në luftë me veten, dikush noton në 
orbitën e përzgjedhjeve të reja, dikush.., 
dikush..!

Sot, në mëngjes, gjendjen e 
mjegullnajës mbizotërues në horizont, 
e trazuan ca rreze dielli, që papritur 
më sollën një mal të largët, më afër 
se çatitë e shtëpive të vjetra që shoh 
pa vëmendje në rutinën e përditshme 
të daljes në ballkon... Sa të hutuar 
jemi dhe sa e nënvleftësojmë diellin, 
sidomos, kur bëhet fjalë për të parë 
objekte e hije, në imazhin e tyre real!?

Një foto, të fton në një proces déjà 
vu-je, si për të parë veten, herë pas 
here, në pasqyrën e të dukshmes së 
fiksuar në një shkrepje kalimtare.., si 
për të parë veten në peshoren e çasteve, 
kujtimeve, të shkuarës dhe të momentit 
që jetohet..!

Një foto që të zgjon të përmendesh..!
imam Muhamed B. sytari

21/12/2023

Personalitete

ndërroi jetë eMiri i kuvajtit, 
sh.t. eMiri nevaf al-ahMed al-saBah

H.T. Shejkh Ahmed Keftaro
(1915-2004)

“
“Ajo çfarë i frikëson më 

së tepërmi perëndimorët 

sot, është lindja e një 

“Muhammedi” të ri (jo 

në kuptimin praktik, sesa 

lindja e atij që bashkon 

arabët dhe muslimanët e 

mbarë botës). 

Ata nuk e dinë se me 

lindjen e një “Muhammedi” 

të ri, do t’u vijë fundi 

problemeve të botës, që 

ata vetë krijuan, tamam 

siç thonë filozofët e 

tyre se, sikur të ishte 

Muhammedi (a.s.) i gjallë, 

do t’i zgjidhte problemet 

e botës duke pirë një 

filxhan me kafe”.

Sipas të dhënave zyrtare, ditën 
e shtunë, më 16 dhjetor 2023, 
ka ndërruar jetë në moshën 

86 vjeçare Emiri i Shtetit të Kuvajtit, 
Shkëlqesia e Tij, Emiri Nevaf Al-Ahmed 
Al-Sabah.

Me këtë rast, Myftiu i Zonës Shkodër, 
Imam Muhamed B. Sytari, në emër të 
Këshillit të Myftinisë dhe imamëve të 
saj, shpreh ngushëllimet më të sinqerta 
për familjen Al-Sabah, qeverinë dhe 
popullin kuvajtian.

Lutjet tona janë për shpirtin e burrit 
të urtë, zemërbardhë dhe besimtar, 
Emirit Nevaf Al-Ahmed Al-Sabah, që 
Allahu i Madhëruar ta mëshirojë, ta falë 
e ta pranojë punën dhe përkushtimin 
e tij.

Janë të panumërta kontributet 
dhe projektet bamirëse të dhuruesve 
dhe shoqatave humanitare nga 
Shteti i Kuvajtit, që ndër dekada e 
vite, ka dëshmuar shpirtin e besimit, 

humanizmit dhe solidarizimit me njerëz 
e popuj në nevojë!

Në vijim të këtij mesazhi ngushëllues, 
një pjesë e njërës prej intervistave të 
dhëna prej Sh.T. Emiri Nevaf Al-Ahmed 
Al-Sabah.

Shkëlqesia e Tij, Emiri 
Nevaf Al-Ahmed Al-Sabah: 
“Sikur t’i kishte qëndruar 
dikujt tjetër, nuk do të kishte 
mbërritur deri te ti!”

Përpara kujt, ndihet i 
dobët Emiri Nevaf Al-Ahmed?

 “Ndihem i dobët përpara 
Allahut të Lartmadhëruar, 
por kur humb një të dashur 
timin, kur shikoj një plak të 
moshuar, që kërkon ndihmë 
çfarëdo qoftë ajo, ndihem i 
dobët përpara tij.

Një fëmijë i sëmurë, që ka 
dhimbje, e që nuk dimë se 
çfarë ka, këtë gjë nuk mund 
ta duroj dhe ndihem i dobët 
përpara tij..!

Qëllimin, të cilin kam 
dëshirë ta arrij, është kënaqësia e 
Allahut të Madhëruar dhe t’i bëj njerëzit 
të kënaqur!

Falënderimi i takon Allahut, por ajo 
që kërkoj është kënaqësia e Allahut ndaj 
meje dhe njerëzit të jenë të kënaqur me 
mua!

Mesazhi iM:

shpresoj, që të kapen fort për 
parimet e fesë sonë të pastër, e 
cila nxit për moralin e mirë dhe 
të pajisen me armën e dijes dhe 
të njohurive!”

 “ndihem i dobët përpara allahut të lartmadhëruar, 
por kur humb një të dashur timin, kur shikoj një plak të 
moshuar, që kërkon ndihmë çfarëdo qoftë ajo, ndihem 
i dobët përpara tij.

një fëmijë i sëmurë, që ka dhimbje, e që nuk dimë se 
çfarë ka, këtë gjë nuk mund ta duroj dhe ndihem i dobët 
përpara tij..!”

Përshtati në shqip nga arabishtja:
Muhamed Bardhyl sytari



nr. 12 (250) - dhjetor, 2023 nr. 12 (250) - dhjetor, 20234 5

oPinion

Prindër! Meritojeni PrindëriMin!... 

evans drishti

E keni menduar ndonjëherë, sa 
influencuese është për fëmijët, 
kur vetë ju prindër të uleni në 

shtëpi dhe të “konsultoheni” me ta?... 
Sa interesohen prindërit sot: 
Të shfletojnë librat e fëmijëve të tyre, 

historinë, gjeografinë, matematikën, 
fizikën, kiminë, gjuhën, letërsinë, artet 
e bukura… të kuptojnë ç’ofrojnë secila 
nga këto lëndë, të shohin fletoret, të 
kontrollojnë punën e tyre edukative? 

Të njohin “mirëfilli” natyrën dhe 
ndryshimet psikologjike që përjeton 
fëmija i tyre gjatë zhvillimit? Ta kuptojnë 
kur është i mërzitur, kur është i heshtur, 
kur është në dilemë, kur është hiperaktiv, 
kur është skeptik, kur është i përgjumur, 
kur është indiferent, kur është racional, 
kur është objektiv… 

Të njohin me saktësi procesin 
edukativ, arsimor, kulturor e social që 
fëmija ndjek në shkollë e jashtë saj? 
A është kuptuar vallë se socializimi 
i fëmijës është armata e fuqishme e 
zhvillimit ideor dhe intelektual të tij?... 

Të njohin artin, muzikën… të shkojnë 
me fëminë e tyre të shohin një skenë 
teatrore, një dramë, një komedi, një 
tragjedi, një ekspozitë, një koncert, një 
program letrar…  

Të njohin dëshirat dhe pasionet e 
fëmijës së tyre duke u angazhuar në një 
përmbushje të premisave të kërkuara, 
sado modeste qofshin?  

Të ulen bashkë me fëmijët e tyre 
të diskutojnë temat dhe fenomenet 
sociale, shqetësuese për atmosferën e 
sotme të tilla si: emigracioni, kumara, 
prostitucioni, droga, hajdutëria, 
mashtrimi, mosnjohja e parimeve 
shoqërore…? 

Të diskutojnë “lirisht” rreth 
ndryshimeve hormonale që pëson fëmija 
gjatë rritjes, rreth raporteve miqësore 
“të ngushta” që krijojnë në rrethet e tyre 
shkollore apo jashtë saj? 

T’ua shpjegojnë fëmijëve se ç’është 
një miqësi e sinqertë dhe si duhet 
siguruar?

T’ua shpjegojnë se cilat janë rrugët 
që e çojnë të riun apo të renë në një 
lidhje dashurie? 

Të jenë të çlirët dhe të sinqertë në 
raportet me fëmijët, duke respektuar 
moshat përkatëse, e kur të vijnë në një 
moshë pjekurie të mos fshehin asgjë, 
por të tregohen transparentë? 

T’u rrëfejnë trashëgiminë familjare 
dhe farefisnore që mbartin mbi supe 
në mënyrë që nesër të kenë kujdes 
qoftë edhe në raporte që të çojnë drejt 
martesës, që të kuptojnë kush janë 
gjeneratat e hallës, dajës, tezes, axhës 
dhe rretheve përkatëse?  

Të jenë në dijeni të kulturës dhe 
traditave që ushqen vendi apo zona ku 
jetojnë? 

Të njohin veprat madhore të Gëtes, 
Shekspeare, Balzakut, Dostojevskit, 
Pushkinit, Tolstoit… apo edhe të atyre 
shqiptarë si Migjeni, Poradeci, Frashëri, 
Kadare Agolli? 

T’ua lehtësojnë “barrën” e rënduar 
të fëmijëve të tyre nëpërmjet konsultave 
të shpeshta? 

Pak empati: 
Ç’mund të presësh nga fëmija, 
Kur vetë prindi nuk ka nivelin dhe 

formimin e duhur për prindërim? 
Kur prindi pjesën më të madhe të 

kohës e kalon nëpër kafene duke harruar 
impenjimin dhe angazhimin që e pret 
në familje? 

Kur interesimi i prindit ndaj zhvillimit 
mendor dhe intelektual të fëmijës 
mungon vazhdimisht? 

Kur interesimi i prindit ndaj 
teknologjisë dhe zhvillimeve të saj 
mungon thuajse fare? 

Kur mungojnë tek prindi arsyetimet 
më të thjeshta dhe konsultat më bazike? 

Kur prindi ka arritur deri në atë pikë, 
sa të ketë “frikë” edhe hijen e fëmijës, 
qoftë ky edhe adoloshent, në emër të 
“lirisë së fjalës” dhe “lirisë së veprimit”? 

Mos nguroni prindër t’u qëndroni 
pranë fëmijëve tuaj në çdo drejtim! 

Mos hezitoni prindër! 
T’ua shprehni fëmijëve tuaj 

dashurinë dhe respektin që ndjeni për 
ta, të reflektoni urtësinë dhe butësinë 
prindërore, të mos kurseni fjalët e ëmbla, 
të shfaqni përherë shpirtin dashamirës 
dhe mbështetës!...  

Të jeni “lexues” të rregullt të mendjes 
dhe shpirtit të fëmijës në ambientet 
familjare dhe jo vetëm! 

Të kuptoni se çfarë orientimi merr 
në shkollë, si shfaqen reagimet e tij/ të 
saj ndaj shoqërisë, ndaj mësuesve dhe 
drejtorisë së shkollës!...  

Mos harroni se çdo fjalë e mësuar nga 
fëmija është një bazament në karakterin 
dhe natyrën e tij! 

Mos harroni, se prindërimi s’ka të 
bëjë thjesht vetëm me sigurimin e një 
ushqimi apo veshmbathjeje! Bukë e 
kripë e zemër mbetet formula jetësore!... 

Afrohuni “JU” të parët me librin, me 
gazetën, me revistën, me aktualitetin 
që e preokupon më së shumti fëmijën 
tuaj!...

Të gjithë ju ëndërroni që fëmija të 
përzgjedhë një profesion të denjë, që 
nesër të ketë të ardhura ta mjaftueshme 
për një mbarëvajtje të suksesshme, 

Por si mund të arrihet kjo, 
Kur vetë ju nuk lexoni? 
Kur vetë ju nuk shpenzoni kohë të 

mjaftueshme për atë fëmijë? 
Kur vetë ju nuk bashkëpunoni me 

fëminë tuaj për problemet e tij?
Sillni në kujtesë sa jeni gëzuar, kur 

ky fëmijë erdhi në jetë. 
Sillni në vëmendje ç’gëzim i 

papërshkueshëm u përjetua në familjen 
tuaj, kur ky fëmijë erdhi në jetë. 

Po ai gëzim duhet t’ju shoqërojë edhe 
sot…

Që ta arrini këtë 
Rrituni me fëmijën tuaj, 
Konsultohuni së bashku…. 
Fëmija ju pret në çdo moment me po 

aq gëzim sa ç’e pritët edhe ju, kur erdhi 
në jetë!...  

Jeni “JU” prindi i fëmijës, kushtetuta 
e familjes, orientimi bazë… 

Fëmija ju pret në çdo moment me po aq gëzim sa ç’e pritët edhe 
ju, kur erdhi në jetë!...  

Jeni “JU” prindi i fëmijës, kushtetuta e familjes, orientimi bazë… 

Këndi i librit

një fjalë Për liBrin:  
faMilja dhe edukata faMiljare e MuhaMedit (a.s) 

 të autorit besim barbullushi

arben halluni, teolog 

Libri “Familja dhe edukata 
familjare e Muhamedit (a.s)” 
që po prezantohet sot, ka një 

trajtesë të veçantë argumentuese pse 
jemi të obliguar edhe fetarisht për këtë 
çështje, për edukimin familjar..., si dhe 
thekson se nga perspektiva islame, 
familja ka një rëndësi të shumë anshme. 

Pa dyshim se familja,është strehë 
shpirtërore, vend ku pushon shpirti dhe 
qetësohet mendja. 

Nga ky kontekst, feja islame krijimin 
e bashkëshortes, si njërin prej dy 
themeluesve të familjes, e sheh si tregues 
të ekzistimit të Zotit Fuqiplotë në tokë.

Ajeti 21, i sures Rrum, Allahu (xh.
sh), thotë: “...Dhe një prej shenjave 
të Tij është që prej jush krijoi për ju 
bashkëshortet tuaja, që të qetësoheni 
pranë tyre, duke vënë ndërmjet jush 
dashuri dhe mëshirë. Me të vërtetë, 
në këtë ka shenja, për njerëzit që 
mendojnë...”.

Ka gjasa se gjendet urtësia se 
Pejgamberi (a.s) bashkëshorten e 
nderuar e ka konsideruar si begatinë 
më të mirë në këtë jetë, sikur që na ka 
treguar se ajo është një prej faktorëve të 
lumturisë në këtë botë materiale.

Rëndësi tjetër e familjes sipas këtij 
libri është roli i saj në ruajtjen e llojit 
njerëzor. Zoti (xh.sh) ka caktuar që 
raca njerëzore të shumohet nëpërmjet 
martesës, pra lidhjes të mashkullit me 
femrën dhe lindjes së pasardhësve. 

Në Kur’anin e shenjtë, Allahu (xh.sh), 
thotë: “...O njerëz! Kini frikë Allahun, i 
Cili ju krijoi prej një njeriu, ndërsa prej 
atij krijoi bashkëshorten e tij, kurse prej 
këtyre të dyve krijoi shumë meshkuj e 
femra…” (Sureja En-Nisae, ajeti 1)

“Familja dhe edukata familjare e 
Muhamedit (a.s)” na tregon se familja 
është edhe strehë e nderit dhe moralit, 
prandaj edhe na ka nxitur për martesë, 

si një mënyrë më efikase e ruajtjes nga 
rënia në gjynahe.

Pikërisht për këtë Resulullahu (a.s) ka 
thënë: “Kush ka mundësi materiale për 
tu martuar le të martohet, sepse martesa 
ruan shikimin dhe nderin nga gjynahet”. 
Jo vetëm kaq, por martesa është dhe 
traditë e të gjithë pejgamberëve të 
Allahut (xh.sh). 

Hz.Muhamed (a.s), ka urdhëruar: 
“Martesa është pjesë e traditës sime, e 
kush nuk vepron sipas traditës sime, nuk 
më përket mua…”!

Pa mëdyshje largimi nga kjo traditë 
pejgamberike nuk është e udha e duhur 
e besimtarit, sepse feja jonë ka ndaluar 
murgërinë dhe forma tjera të ngjashme 
për të t’iu shmangur martesës, ndryshe 
nga krijimi i familjes, kësaj strehe morale 
dhe besimore.

Nga ana tjetër, roli i familjes është 
pazëvendësueshëm edhe në aspektin e 
edukimit. Vetëm në familje të shëndoshë 
e me vlera islame, pasardhësit edukohen 
në mënyrë të duhur, me dinjitet si dhe 
me krenari.

Këtë e citon më së mirë dhe qartë, 
autori kur thekson në një paragraf 
të librit…”…se Hz. Muhamedi (a.s) i 
inkurajoi myslimanët të martohen, të 
kenë fëmijë dhe t’i rrisin ata në mënyrën 
më të mirë dhe ka thënë: “Unë do të jem 
krenar për ummetin tuaj në raport me 
ummetet e tjera në Ditën e Gjykimi…”!

Gjithashtu  libri na tregon se në 
familje mësohet nderi, respekti, 
dashuria, mirësjellja e mikpritja. Aty 
drejtohen për të gjitha aspektet e jetës. 

Se çfarë bindjesh e idesh do të kenë 
fëmijët, pasardhësit, varet nga ajo çfarë 
kanë mësuar e marrë në një familje të 
shëndoshtë.

Familja ka edhe rëndësinë e madhe 
shoqërore, sepse nëpërmjet saj bëhet 
lidhja, jo vetëm ndërmjet anëtarëve të 
familjes por edhe ndërmjet farefisit e 
miqësisë. Në lidhje më këtë Allahu (xh.
sh), thotë: “Është Ai që ka krijuar prej 
ujit njeriun, e ka vënë në lidhje me fis 
nga gjaku dhe nga martesa. Zoti yt është i 
Plotfuqishëm.” (Sureja Furkan, ajeti 54).

Ndërkaq, familje quhet ajo që 

formohet nga burri dhe gruaja. Kështu 
e ka krijuar Allahu (xh.sh) njerëzimin 
dhe kështu ka përcaktuar që të jetë 
shumimi i tyre. Ruajtja e llojit njerëzor 
nuk mund të bëhet nga lidhje tjera të 
jashtëligjshme. Allahu (xh.sh), thotë: 
“O njerëz! Në të vërtetë, Ne ju krijuam 
ju prej një mashkulli dhe një femre dhe 
ju bëmë popuj e fise, për ta njohur njëri-
tjetrin…” (Sureja Huxhurat, ajeti 13).

Martesa është shenjë e Zotit 
Fuqiplotë, është besnikëri që mashkulli 
jep për nderimin e femrës, është dashuri 
dhe respekt, është trajtim me dinjitet, 
është raport i ndërsjellë, ku të dyja palët 
janë kontribuuese dhe përfituese e kësaj 
strehe shpirtërore dhe lëndore.

Para disa kohëve është diskutuar 
këtu në Shqipëri për një projekt për 
tu përfshirë në Kodin Civil, lejimi i 
martesave të gjinisë së njëjtë. Pa dyshim 
se një projekt i tillë antihuman, cënon 
themelet dhe shenjtërinë e familjes 
islame, si dhe atakon vlerat tona morale 
e familjare të popullit tonë shqiptarë, i 
cili përherë është mëkuar që kultivimi 
i trashëgimisë të jetë përmes familjeve 
të rregullta njerëzore. Nëse një e tillë 
ligjërohet duhet ta dinë se kështu po 
rrezikojnë familjen dhe vazhdimësinë e 
llojit njerëzor.

Ne si besimtarë, gjithmonë do të 
jemi në mbrojtje te parimeve tona fetare 
dhe vlerave të fesë tonë të pastër që 
familjen e konsiderojnë të shenjtë e të 
paprekshme nga brutaliteti, tjetërsimi 
dhe shthurja.

Pikërisht edhe ky libër vjen në një 
kohë të përshtatshme për ti treguar 
njerëzve përmes botimeve, takimeve, 
mesazheve dhe prononcimeve të 
ndryshme se familja është e boshti i 
ruajtjes së shoqërisë nga e keqja, nga 
degradimi moral e besimor dhe nën 
ndërkohë me një familje të shëndoshtë 
Islame sipas traditës së Hz. Muhamedit 
(a.s) arrin të bëhet një institucion 
edukues për anëtarët e vet por edhe 
shembull dhe frymëzim për të tjerët.

“Ma mirë prej jush është ai që është 
më i mirë me familjen e vetë dhe unë 
jam më miri nga ju me familjen time”, ka 
thënë Pejgamberi Muhamed (a.s).

Vetëm në familje të shëndoshë e me vlera islame, pasardhësit 
edukohen në mënyrë të duhur, me dinjitet si dhe me krenari.

e kujt është toka?

durim kasemi 
imam - xhamia Parrucë 

Media, ka fuqinë e tjetërsimit 
të të vërtetave, edhe nëse 
këto të vërteta janë sikur 

drita e diellit .  Malcolm X thotë: “Nëse 
nuk je i kujdesshëm, media mund të bëjë 
të urresh popujt e shtypur e të duash 
shtypësit”. Fiks siç po ndodhë sot me 
palestinezët, sepse edhe realiteti për 
të cilin flet Malcolm X në disa aspekte 
është i njëjtë me atë të muslimanëve 
palestinezë sot.

Të pavërtetat që thuhen sot rreth 
Palestinës dhe përplasjes me Izraelin 
kanë arritur të lëshojnë rrënjë  thellë në 
mendjet e njerëzve, nisur nga kjo, është 
me vlerë dhe konsiderohet  xhihad, që 
të qartësohen disa të vërteta rreth asaj 
toke, qoftë edhe pak, dhe kjo është 
përgjegjësi e kujtdo që ka njohuri rreth 
kësaj çështjeje.  

Një gënjeshtër e madhe, mbi të 
cilën edhe Izraeli është ndërtuar, është 
se toka e Palestinës së sotme dhe jo 
vetëm, por edhe e disa vendeve të tjera 
në Lindjen e Mesme si, Siria Jordania 
e Libani , është tokë e premtuar prej 
Zotit për hebrenjtë dhe historikisht ajo 
ju përket atyre!

Ata pretendojnë se ajo tokë është 
e tyre qysh në fillimet e hershme dhe 
se banorët e sotëm janë ardhacakë e jo 
autoktonë!

Lidhur me këtë çështje dua të 
përmend një pasazh nga Muhamad Asad 
që e përmend në librin e tij "Rruga për në 

Mekë1 "(f. 95/96). Autori  ka qenë hebre 
i lindur në Austro-Hungari ( Leopold 
Weiss para se të bëhej musliman në 
1900-1992 e ta ndryshonte emrin në 
Muhamed Esed ), ai ka qenë gazetar, 
shkrimtar, politikan dhe kronikan. 

 Në libër kur përshkruan udhëtimin 
në Palestinë , ai përmend edhe takimin e 
tij me  Chaim Weizmann,  i cili  më vonë 
u bë presidenti i parë i izraelit  në vitet 
1949-1952,  udhëheqës sionist, hebre 
i lindur në Rusi në vitin 1874, pjesë e 
këtij diskutimi ishte edhe Palestina 
dhe pretendimi i hebrenjve rreth saj, 
pretendimi mbi të cilin u ngrit shteti 
i Izraelit!

Autori gjatë diskutimin ndër të tjera 
pyet Weizmann: “A nuk mendoni se 
është gabim dëbimi i njerëzve nga vendi 
i tyre, në të cilin kanë jetuar gjithmonë?

- "Por është vendi ynë, u përgjigj 
Dr. Weizmann, duke ngritur vetullat, 
- ne nuk po bëjmë më shumë se sa të 
marrim mbrapsht atë që na kanë privuar 
padrejtësisht. "

Por ju keni qenë larg Palestinës për 
gati dy mijë vjet!

Më parë ju kishit sunduar këtë vend 
dhe pothuajse kurrë të tërin, për më pak 
se pesëqind vjet. 

A nuk mendoni se arabët, me 
justifikim të barabartë, mund të 
kërkonin Spanjën për veten e tyre – 
sepse, në fund të fundit, ata mbajtën 
pushtetin në Spanjë për gati shtatëqind 
vjet dhe e humbën atë tërësisht vetëm 
pesëqind vjet më parë?

Dr.  Weizmann u bë dukshëm i 
padurueshëm: "Pa kuptim! Arabët 
vetëm se kishin pushtuar Spanjën; ajo  
nuk kishte qenë kurrë atdheu i tyre 
dhe kështu, në fund ata u dëbuan nga 
spanjollët”.

Më falni - ia ktheva - por mua më 

1. Libri është përkthyer edhe në shqip me titul-
lin “Rruga për në Mekë”  botuar nga LOGOS-A, 
por unë i jam referuar versionit në anglisht, ri-
botim i vitit 2004 në New Delhi.  

duket se këtu ka një gabim historik.  
Në fund të fundit, edhe hebrenjtë 

erdhën si pushtues në Palestinë2. 
Shumë kohë përpara tyre ishin fise të 

tjera semite dhe jo-semite të vendosura 
këtu - Amorejtë, Edomitët, Filistinët, 
Moabitët, Hititët.  

Ato fise vazhduan të jetonin këtu edhe 
në ditët e mbretërive të Izraelit dhe të 
Judës.  Ata vazhduan të jetonin këtu edhe  
pasi romakët i përzunë paraardhësit 
tanë - sepse siç e thamë edhe vetë 
autori ka qenë hebre para se të bëhej 
musliman - Ata jetojnë këtu edhe sot.  

Arabët që u vendosën në Siri dhe 
Palestinë pas pushtimit të tyre në 
shekullin e shtatë ishin gjithmonë 
vetëm një pakicë e vogël e popullsisë; 
pjesa tjetër e atyre që ne i përshkruajmë 
sot si "arabë" palestinezë apo sirianë në 
realitet janë  vetëm banorë të arabizuar 
dhe vendas në origjinë.  

Disa prej tyre u bënë muslimanë me 
kalimin e shekujve, të tjerët mbetën 
të krishterë. Muslimanët natyrshëm u 
martuan me bashkëfetarët e tyre nga 
Arabia. 

Por a mund ta mohoni se pjesa më e 
madhe e këtyre njerëzve në Palestinë, 
që flasin arabisht, qofshin muslimanë 
apo të krishterë, janë pasardhës të 
drejtpërdrejtë të banorëve autoktonë, 
autoktonë origjinalë, me  kuptimin që 
kanë jetuar në këtë vend shekuj përpara 
se hebrenjtë të vendoseshin në të? 

Dr. Weizmann buzëqeshi me 
mirësjellje ndaj shpërthimit tim dhe e 
ktheu bisedën tek një temë të tjetër. Nuk 
u ndje mirë nga ndërhyrja ime”. 

2. Arkeologjikisht nuk ka asnjë argument që 
tregon se ajo tokë ka qenë hebreje me përjashtim 
të disa manipulimeve orientaliste dhe falsifikim 
të artifakteve me të cilat nga një ashkël kanë 
bërë kalanë. 

Edhe në aspektin fetarë, libri i shenjtë he-
bre tregon qartë se hebrenjtë kanë shkuar si 
pushtues në atë vend. Tek Zanafila 12 /1-8, 
tregohet qartë se në atë tokë nuk kanë jetuar 
hebrenjtë.

Gaza

Refaat Alareer 
(1979 - 2023)

“
nëse duhet të vdes 

nëse unë duhet të vdes ,
ju duhet të jetoni,

të tregoni historinë time,

të shisni gjërat e mia,

të blini një top spango, 

të blini edhe pak pëlhurë 

(bëni me të një balonë të bardhë 

me një bisht të gjatë)

kështu që një fëmijë diku në Gaza,

ndërsa sheh qiellin në sy,

duke pritur të atin 

që humbet në flakë ,

pa i thënë asnjë lamtumirë ,

as fëmijëve 

e as vetes,

të shohë balonën,

balonën time që ju bëtë,

tek fluturon lart mbi të,

dhe për një çast të mendojë 

se një engjëll është atje 

për t’i kthyer  dashurinë.

në se unë duhet të vdes 

le të sjellë një shpresë , 

le të jetë një rrëfim.

Përktheu nga anglishtja: 
indira krymi

rexhep tajib erdogan,  
president i turkijes:

Ata të cilët pohojnë, se në Gaza 
ekziston zullum përballen sot 

me presione dhe kërcënime ashtu siç 
ka qenë çështja në Gjermaninë naziste 
përpara 80 viteve.

I drejtohem duke u bërë thirrje 
dijetarëve të cilët përballen me 
presione për shkak të mbrojtjes së tyre 
të dinjitetit njerëzor në Gaza, se dyert 
e universiteteve turke janë plotësisht 
të hapura për ju!

(aljazeerachannel X ajarabic)

kryeministri belg:

Duhet të flasim në të 
njëjtën mënyrë për 

civilët në Gaza, siç bëjmë 
për Ukrainën, në mënyrë 
që të ruajmë besueshmërinë 
tonë!"

(aljazeerachannel X 
ajarabic)

Bledar Myftari
foto e parë, bërë rishtaz.

Kapaku i pusetës në Jafa - 
qyteti që ka pasur si lagje të 

tijin Tel Avivin, është e vitit 1936. 
Pra 12 vite më përpara se të shpikej 
etniteti çifut më 1948. 

Në të është e shkruar Palestinë 
dhe është sot e kësaj dite, në 
kanalizimet e Jafa-s. 

foto e dytë. 
Polici  palestinez,  duke 

kontrolluar kolonin çifut, që sapo 
ka ardhur në Palestinë. 

Foto e vitit 1936.

kaPakët e Pusetave në Palestinë, 
Më të vjetër se etniteti çifut

lufta në gaza, Palestinë



nr. 12 (250) - dhjetor, 2023 nr. 12 (250) - dhjetor, 20238 9

Gaza

5 MësiMe nga Profeti (a.s) 
Për të Bërë Biznes!

gledi elisa gojashi

Siç ndodh në të gjitha sferat e 
jetës edhe biznesi nëse bëhet 
me sinqeritet dhe drejtësi, 

mund të jetë një formë adhurimi ndaj 
Allahut (xh.sh).

Nëse bëhet me mospërputhshmëri 
dhe pa drejtësi, mund të jetë një burim 
largimi nga Allahu (xh.sh).

Profeti (a.s) na mësoi shumë për 
etikën e biznesit.

Më poshtë janë pesë mësime nga 
hadithet e Profetit (a.s) për biznesin.

1. Paguani punonjësit në kohë
Profeti (a.s) "mallkoi" atë që punëson 

një punëtor dhe merr punën e plotë nga 
ai, por nuk i jep pagesën e tij. (sahih 
buhari)

2. Mateni gjithmonë sinqeritetin në 
transaksione

Profeti (a.s) ka thënë: Është e 
kërkuar që shitësi t'i tregojë blerësit 
çdo mangësi për të cilën është i njohur. 
(Koleksioni i Haditheve të ibn Hanbelit)

3. Punoni me pasion
Profeti (a.s) u pyet se cila lloj të 

ardhurash ishte më e mira? 
Ai përgjigj: Ajo për të cilën njeriu 

punon me duart e tij. Dhe tregtia e 
ndershme. (Koleksioni i Haditheve të ibn 
Hanbelit)

4. evito tregtinë me interes
Profeti (a.s) "mallkoi" atë që pranon 

kamatën (dhënia e parave me interes), 
atë që e paguan atë, dëshmitarin e saj 
dhe atë që e regjistron atë. (ebu davudi)

5. Mbështetni bizneset e tjera 
muslimane

Profeti (a.s) ka thënë: Allahu (xh.
sh) do t'i tregojë dhembshuri atyre që 
tregohen të mirë në blerje, shitje dhe 
rikuperim të borxheve. (sahih buhari)

Në pak më shumë se dy muaj, 
Izraeli ka shkaktuar më 
shumë shkatërrim në dhe 

mbi Gazën e Palestinës sesa sulmet 
ruse në Mariupol të Ukrainës ose, 
proporcionalisht, bombardimet aleate 
të Gjermanisë në Luftën e Dytë Botërore.

Në shënjestrimin e qëllimshëm 
të infrastrukturës civile, Izraeli, që 
nga 7 tetori, ka shkatërruar tërësisht 
ose pjesërisht – midis objekteve dhe 
ndërtesave të tjera – vende kulti, 
varreza, biblioteka, universitete dhe 
shkolla në një përpjekje për të fshirë 
gjithçka që lidhet me kulturën dhe 
identitetin palestinez në Gaza dhe e 
bëjnë territorin të pabanueshëm për 
banorët e tij.

Lufta e Izraelit në enklavë ka 
shkatërruar mbi dy të tretat e të gjitha 
strukturave në Gazën veriore dhe një të 
katërtën e ndërtesave në zonën jugore 
të Khan Younis, sipas një analize të 
të dhënave satelitore Copernicus 
Sentinel-1.

Që nga fillimi i sulmeve të tij në 
shkallë të gjerë, Izraeli ka hedhur 
53.000 tonë eksploziv në Gaza.

Sulmet izraelite kanë shkatërruar 
192 xhami në enklavën e rrethuar që 

izraeli ka shkaktuar Më shuMë shkatërriM 
sesa BoMBardiMet aleate të gjerManisë 

në luftën e dytë Botërore

nga 11 dhjetori, sipas mediave izraelite. 
Ofensiva tokësore e Izraelit në Gazën 
veriore ka rrafshuar gjithashtu të paktën 
gjashtë varreza, sipas The New York 
Times.

Sulmet izraelite kanë shkatërruar 
gjithashtu "Arkivin Qendror" në Gaza, 
i cili përmbante mijëra dokumente 
historike që datojnë më shumë se 150 
vjet më parë. Biblioteka më e madhe e 
Gazës, që strehon një mori dokumentesh 
dhe librash historikë, gjithashtu nuk 
ishte në gjendje t'i shpëtonte makinës 
së luftës izraelite.

Ja një vështrim në vetëm disa nga 
shkatërrimet e arkitekturës civile:

(Fb/ trt balkan albanian)

Xhamia më e madhe dhe më e 
vjetër në Gaza të Palestinës, 
Xhamia e Madhe Omari, është 

rrënuar nga një sulm ajror izraelit.

Vetëm minarja e xhamisë historike 
ka mbetur e paprekur.

Ministria e antikiteteve e Palestines 
dënoi "plaçkitjen e vendeve historike 
dhe arkeologjike" nga ushtria izraelite, 
e cila ka bombarduar pamëshirshëm 
Gazën në dy muajt e fundit.

“Krimi i shënjestruar dhe shkatërrimi 
i vendeve arkeologjike duhet të nxisë 
botën dhe UNESCO-n në veprim për 
të ruajtur këtë trashëgimi të madhe 
qytetëruese dhe kulturore”, tha 
ministria e antikiteteve, e cila vlerëson 
se 104 xhami janë rrafshuar nga Izraeli 
që nga fillimi i luftës.

Sipas ministrisë, tre kisha janë 
shkatërruar gjithashtu, duke përfshirë 
kishën ortodokse greke mijëravjeçare 
të Shën Porfirit, e cila ishte kisha më e 
vjetër ende aktive në territor.

(Marrë nga: aiitc.net)

xhaMia Më e Madhe dhe Më e vjetër 
në gaza të Palestinës

KUltUrë

18 dhjetori 
dita Botërore e gjuhës araBe

anis agovi 
imam, xhamia Guci e re

Data 18 dhjetori njihet ndryshe 
edhe si Dita Botërore e Gjuhës 
Arabe. Pas propozimit të 

bërë nga Arabia Saudite, Asambleja 
e Përgjithshme e OKB, caktoi një ditë 
për manifestimin e Gjuhës Arabe, si 
gjuhë e pasur dhe burim i dijes dhe 
trashëgimisë së pasur që rrezaton dije, 
shkencë e besim për mbarë njerëzimin.

Ky vendim u mor gjatë seancës 
së 190-të të këshillit ekzekutiv të 
UNESCO-s, ndërsa manifestimi i parë 
ndodhi më 18 dhjetor të vitit 2012.

Me këtë rast, ditën e hënë, më 
18 dhjetor 2023, Myftinia Shkodër, 
organizoi një tryezë shkencore, 
nëpërmjet të cilës, u hodh dritë rreth 
detajeve të shumta, me të cilat spikat 
gjuha arabe, pasurisë së saj, lashtësisë 
dhe lidhjes së shqiptarëve ndër shekuj 
me gjuhën arabe.

Gjuha arabe bën pjesë në familjen 
e gjuhëve semitike bashke me 
araimishten, hebraishten, etj.

Gjuha arabe është gjuha me e vjetër 
e folur në botë.

Ajo ka pësuar ndryshime për gjatë 
historisë, por ky version që flitet sot ka 
të paktën 1600 vite i pandryshuar.

Është gjuha e më se 422 milion 
njerëzve dhe gjuhë e dytë e 130 milion 
njerëzve.

Është gjuha e pestë në botë për nga 
numri i njerëzve që e flasin.

Është gjuha amë dhe gjuha e parë 
zyrtare e 22 vendeve arabe dhe e disa 
vendeve të tjera jo arabe.

Është njëra prej gjashtë gjuhëve 
zyrtare të Kombeve të Bashkuara.

Është gjuha e njërit prej librave të 
shenjtë, gjuha e Kuranit.

Është gjuha e cila përdoret në 
adhurimet ditore tek 2 miliard 
muslimanë.

Kjo gjuhë ka 28 shkronja dhe 
është gjuha e vetme në botë, e cila ka 
shkronjën unike “Dad”

Me shkronjat e saj formohen 120 
milion fjalë, por sot në përdorim janë 
vetëm 12 milion fjalë, konkretisht 
12’302’912 fjalë.

Zë vendin e parë si gjuha më e 
pasur me 12 milion fjalë në përdorim 
dhe në vend të dytë vjen anglishtja me 
600’000 fjalë.

Gjuha arabe ka 16’000 rrënjë 
linguistike dhe në vend të dytë vjen 
latinishtja, që ka 700.

Kjo gjuhe ka ndikuar ndjeshëm 
te gjuhët tjera siç janë gjuha turke, 
perse, kurde, frëngjishtja, spanjishtja, 
anglishtja dhe shqipja.

Konkretisht në fjalorin e Oxfordit 
janë rreth 4000 fjalë angleze me 
origjinë nga arabishtja dhe prej tyre në 
përdorimin e përditshëm janë rreth 900 
fjalë të cilat anglezet e sotëm i flasin 
dhe që janë nga arabishtja.

Kryesisht këto fjalë janë të karakterit 
shkencor si emrat e yjeve, terminologjitë 
shkencore, emrat e bimëve, emrat e 
krijesave, etj, duke pasur parasysh se 
shumica e dijes dhe shkencës ishte në 
arabisht dhe ajo thjeshtë u përkthye në 

gjuhët evropiane.
Prej tyre është fjala Algjebra e cila 

është shkenca matematikore e quajtur 
kështu në nder të themeluesit të kësaj 
lëmie, shkencëtarit arab Al Xhabir.

Gjithashtu fjala Alkohol e cila është 
arabe dhe është marrë nga librat e 
shkencëtarëve arabë, të cilët janë 
baballarët e shkencës së kimisë.

Gjithashtu fjala kamera e cila do 
të thotë Hënë dhe u mor nga zbulimi 
i shëmbëllimit të hënës me lupa nga 
shkencëtarët arabë, zbulim i cili çoi në 
shpikjen e fotografimit me lente.

Fjala Check e cila është marre nga 
sistemi bankar arab në Bagdad, të 
cilët përdornin çeqet bankare që në 
mijëvjeçarin e parë.

Fjala Coffee e cila është termi që 
përdornin për kafen zbuluesit e kafes 
ne viset arabe të Jemenit.

Arabishtja ndryshe nga gjuhet tjera 
ka një stil unik të shkrimit të shkronjave 
dhe fjalëve dhe ka shkenca që merren 
me studimin e kësaj metode shkrimi.

Gjithashtu ka arte si kaligrafia që 
janë të bazuara mbi këtë stil shkrimi.

Ndërsa si orientim shkrimi, gjuha 
arabe shkruhet nga e djathta në të 
majtë.

Gjithashtu nga aspekti i të folurit 
gjuha arabe është gjuha me fuqinë më 
të madhe të të shprehurit dhe poezia e 
proza e saj janë në nivelin më të lartë 
gjuhësor dhe art në vete. 

Prej veçorive më specifike të gjuhës 
arabe janë prania e tejskajshme e 
sinonimeve.

P.sh: Deveja ka 1500 sinonime në 
gjuhen arabe. Luani 500 sinonime, etj.

ninshia (ningxia)
ose rajoni autonoM hui i ninshias

Ninshia, ose zyrtarisht “Rajoni 
Autonom Hui i Ninshia-s”, 
është një rajon autonom që 

gjendet në veriperëndim të Republikës 
Popullore të Kinës. Ky rajon u nda nga 
rajoni Gansu në vitin 1958, për t’u bërë 
një rajon autonom me popullsi Hui, 
popullsi kineze që kanë pranuar Islamin, 
dhe që është një nga 56 kombësitë e 
njohura zyrtarisht në Kinë. Në Ninshia 
jeton 20% e popullsisë së përgjithshme 
Hui të Kinës.

Ninshia kufizohet nga Shānksi në 
lindje, Gansu në jug dhe perëndim, 
dhe Rajoni Autonom i Mongolisë së 
Brendshme në veri, dhe ka një sipërfaqe 
prej rreth 66,400 km2, dhe një popullsi 
prej 7,202,654 banorësh (vitit 2020).

Kryeqyteti i vendit është jinçuan 
(Yinchuan).

gjeografia
Ninshia është një rajon relativisht i 

thatë, i ngjashëm me shkretëtirën, dhe 
përmban një gjeografi të larmishme 
me male, kodra të pyllëzuara, toka 
të shtruara, shkretëtira, fusha të 
përmbytura dhe lugina që përshkohen 
nga lumi i Verdhë. Ekosistemi i Ninshia-s 
është një nga rajonet më pak të studiuara 
në botë.

Fiziografikisht, rajoni Ninshia mund 
të ndahet në dy pjesë.

Ninshia veriore, përmes të cilës 
rrjedh lumi i Verdhë, ka tokën bujqësore 
më të mirë. Lumi i Verdhë (Huang He) 
hyn në Ninshia nga rrafshnalta Çinghai 
në Gansu, dhe rrjedh në lindje, pastaj në 
veri për në Mongolinë e Brendshme. Në 
perëndim të fushës së Ninshia-s veriore, 
gjenden malet Helan, që arrijnë lartësinë 
3,556 metra mbi nivelin e detit në majën 
Aobaogeda (pika më e lartë në Ninshia). 
Këto male shërbejnë si mburojë kundër 
stuhive të rërës që vijnë nga shkretëtira 
Tengri, e cila shtrihet në perëndim të 
këtyre maleve.

Ninshia jugore është pjesë e 
rrafshnaltës Loess (rrafshnaltë lymore), 
dhe malet Liupan janë kreshtat kryesore 
atje. Rajoni është i mbuluar me një 
shtresë të trashë dheu të depozituar 
nga era, e cila në disa vende shkon në 
më shumë se 90 metra thellësi, por 
topografia në përgjithësi është mjaft e 
sheshtë. 

E vendosur në një lartësi prej 1,100-
1,200 metrash mbi nivelin e detit, fusha 

e Ninshia-s zbret gradualisht nga jugu 
në veri. Fusha është një zonë e thatë, 
por lumi i Verdhë siguron ujitjen e saj.

Përgjatë shekujve në atë rajon është 
ndërtuar një sistem i gjerë kanalesh 
(gjatësia totale shkon në rreth 1,397 
kilometra), fillimisht qysh nga dinastia 
Çin. Projektet e gjera të bonifikimit dhe 
ujitjes kanë bërë të mundur kultivimin 
e tokave në Ninshia.

kliMa
Rajoni Ninshia gjendet 1,200 

kilometra larg nga deti, ka një klimë 
të thatë kontinentale në veri dhe një 
klimë të lagësht kontinentale në jug, me 

Lindore. Leshi i saj është i butë, i bardhë 
dhe i shkëlqyeshëm.

Burimet minerale të Ninshia-s 
përbëhen kryesisht nga rezervat e 
qymyrit. Rajoni është tani një nga bazat 
kryesore të minierave të qymyrit dhe 
prodhimit të energjisë termike në Kinën 
veriore. Në Ninshia gjenden gjithashtu 
rezerva të naftës, gazit natyror, gipsit, 
gurëve ranor kuarci, baritit, sileksit 
(silicës) dhe gëlqerorëve.

Kryeqyteti i sotëm i Ninshia-s, Jinçuan 
(Yinchuan), që gjendet në qendër të 
fushës Ninshia, ka qenë shumë i njohur 
në kohët e lashta si një qytet kufitar 

temperatura mesatare të verës 17 - 24 °C 
në Korrik dhe temperatura mesatare të 
dimrit që bien në -7 deri -15 °C në Janar. 
Temperaturat ekstreme sezonale mund 
të arrijnë në 39 °C në verë dhe −30 °C 
në dimër. Mesatarja e reshjeve vjetore 
është 190 - 700 milimetra, ku sasia më e 
madhe e reshjeve bien në jug të rajonit.

ekonoMia
Fusha e Ninshia-s prodhon grurë të 

bollshëm dhe oriz me cilësi të mirë. Një 
sistem i ndërlikuar kanalesh vaditëse 
të lashta dhe të reja, ka përmirësuar 
rendimentet bujqësore në rajon. Kultura 
kryesore për tregti dhe eksport është 
panxhari i sheqerit. Pjepri, kajsia dhe 
fruta të tjera rriten atje në sasi të madhe. 
Në zonat e përziera bujqësore dhe 
baritore, rritet një racë delesh cilësore, 
një formë e zbutur e argalit të Mongolisë 

në kufirin perëndimor të Kinës. Deri 
në mesin e shekullit të 20-të, ai ishte 
një qendër e rëndësishme tregtare për 
prodhimet bujqësore dhe shtazore. Qysh 
në kohërat e lashta atje janë ndërtuar 
fabrika të mesme dhe madje edhe të 
mëdha. 

Industria në vend është rritur në 
mënyrë të qëndrueshme. Burimet 
natyrore dhe produktet bujqësore, si 
leshi dhe sheqeri, përbëjnë bazën për 
shumë ndërmarrje. Rezervat e qymyrit 
çuan në zhvillimin e industrisë kimike 
në Jinçuan. Rajoni prodhon gjithashtu 
makineri, materiale ndërtimi dhe mallra 
të konsumit si letra, produkte ushqimore 
dhe pëlhura leshi e pambuku.

gjuha
Gjuhët e folura në Ninshia janë: 

Lanjiin Mandarin dhe Xhong’juen 

kryeqyteti, jinçuan

Mandarin.
feja
Islami është tradita e vetme më e 

madhe fetare në Ninshia, të cilit, sipas 
një sondazhi të vitit 2010, i përmbahen 
34% e popullsisë.

Sipas Anketës së Përgjithshme 
Sociale Kineze të vitit 2004, krishterimi 
ishte feja e 1,17% të popullsisë së 
provincës. Pjesa tjetër e popullsisë, e 
përfaqësuar nga kinezët Han, praktikojnë 
fetë popullore kineze, taoizmin, 
konfucianizmin dhe budizmin kinez.

Në vitin 2008 në Ninshia 
numëroheshin 3760 xhami.

histori
Rajoni në jug të lumit të Verdhë 

(Huang He) u përfshi në perandorinë 
Çin në shekullin e 3-të p.e.s, kohë në të 
cilën u ndërtuan mure në të gjithë zonën. 
Kanalet vaditëse në fushën e Ninshia-s, 
që shtrihet rreth Lumit të Verdhë, 
datojnë qysh nga kohërat e dinastive Çin 
(221–207 p.e.s), Han (206 p.e.s–220 e.s) 
dhe Tang (618–907), dhe ofrojnë dëshmi 
të mëtejshme se zona ka qenë e banuar 
prej shumë kohësh.

Në shekullin e 11-të të erës sonë, zona 
u bë pjesë e mbretërisë Shi Sha (Xi Xia) 
të popullit Tangut. Në fillim të shekullit 
të 13-të, qyteti Jinçuan u mor nga Xhingiz 
Han-i dhe më pas mbeti pjesë e Kinës.

Pasi fuqia mongolera dhe muslimanët 
turqisht-folës migruan nga vendbanimet 
e oazeve për në perëndim, Ninshia hyri 
gjithnjë e më shumë nën ndikimin islam. 
Pasardhësit e të ardhurve muslimanë 
e ruajtën identitetin e tyre që ishte 
ndryshe nga shoqëria kineze. Në mesin 
e shekullit të 19-të, Ninshia u përfshi 
në revoltën e përgjithshme muslimane 
në veriperëndim, dhe tensionet mes 

popullsive Han dhe Hui vazhduan deri 
në shekullin e 20-të. Pas vitit 1911 rajoni 
ra nën kontrollin e kryekomandantëve 
muslimanë dhe Ninshia, si pjesë e “brezit 
të rajoneve muslimane”, u bë pjesë e 
bazës politike të klanit Ma të Hezhou-
së, Gansu (që ishte një klan musliman). 
Gjatë gjithë periudhës mes Luftës së Parë 
dhe të Dytë Botërore, rajoni mbeti një 
arenë konflikti mes Partisë Nacionaliste 
kineze, japonezëve dhe rusëve.

Në vitin 1914, zona Ninshia u bë pjesë 
e provincës Gansu. Gjatë Luftës Sino-
Japoneze (1937–45) pjesë të Ninshia-s u 
përfshinë në rajonin kufitar Shaan-Gan-
Ning, ku autoritetet komuniste bënë 
thirrje për mbështetje nga pakicat, duke 
premtuar të drejtat e tyre kulturore dhe 
politike. Megjithëse disa udhëheqës 
Hui u bashkuan me komunistët dhe u 
ngritën në pozitat e ndikimit në rajon, 
shumica e popullsisë Hui të Ninshia-s 
mbështetën klanin musliman Ma. Në 
fund, në përplasjen mes komunistëve 
të Ushtrisë Çlirimtare Popullore me 
ushtritë e klanit Ma, në Ninshia, fitorja 
ishte për komunistët. Në vitet 1949 - 
1954, provinca ishte nën autoritetin 
e Komitetit Administrativ Ushtarak 
Veriperëndimor dhe më pas hyri nën 
varësinë e drejtpërdrejtë të qeverisë 

qendrore si pjesë e Gansu-së. Në të 
njëjtën kohë, në seksionet e bregut 
lindor dhe perëndimor të lumit të Verdhë 
të Ninshia-s, dhe në ultësirat e maleve 
Liupan, u krijuan prefekturat autonome 
Hui. Në vitin 1958 këto zona u kombinuan 
për të formuar Rajonin Autonom Hui të 
Ninshia-s.

si erdhi islaMi në ninshia?
Historikisht, popullsia Hui kanë qenë 

një komb që i gjithi besonte në Islam. 
Gjurmët e paraardhësve Hui që besonin 
në Islam kanë mbetur në rajonin Ninshia, 
qysh në kohët e dinastive Tang, Song 
dhe Shisha (Xixia). Sipas të dhënave 
historike, nga fundi i dinastisë Tang, 
paraardhësit Hui jetonin në provincën 
Gansu dhe në Ninshia-n e sotme.

Gjatë periudhave të dinastisë 
Song Veriore dhe asaj Shisha (Xixia) 
perëndimore, në Ninshia kishte shumë 
aktivitete të persëve muslimanë, 
popullsisë muslimane të Azisë Qendrore 
dhe muslimanëve të zonave të tjera.

Sipas të dhënave historike, nga 
shekulli i 11-të deri në fillim të shekullit 
të 13-të, para ekspeditës mongole në 
Perëndim, muslimanët nën dinastitë 
Karakhanid dhe Liao perëndimor, si 
dhe muslimanët nga Azia Qendrore dhe 
Arabia, erdhën në Shazhou (Dunhuang) 
në mënyrë zyrtare ose personale. Nga 
atje, ata udhëtuan drejt lindjes dhe 
tregtuan me Xixia, Song, Liao dhe Jin.

Muslimanët që qëndruan në Ninshia 
bënë që kultura e tyre arabo-islamike të 
zërë rrënjë në Ninshia.

Dinastia Juan (Yuan) ishte një 
periudhë kur muslimanët nga rajonet 
perëndimore u vendosën në Kinë në një 
numër të madh .Ishte kjo periudhë kur 
një numër i madh muslimanësh hynë në 
Ninshia dhe Islami hodhi themelet e tij 
atje. Sipas “Historisë së Dinastisë Juan”, 
në vitet 1278 - 1296, në zonën e malit 
Liupan të Ninshia-s, banonin më shumë 
se 30,000 njerëz, nga të cilët shumica 
ishin popullsi Hui (muslimane). 

Një ngjarje e rëndësishme lidhur 
me përhapjen dhe zhvillimin e Islamit 

xhamia ninguan në jinçuan

në Ninshia gjatë dinastisë Juan ishte 
konvertimi i mbretit të Anxi-t, Ananda, 
dhe shumica e 150,000 ushtarëve të tij 
në Islam. 

Ananda i ishte besuar një muslimani 
nga turkistani për ta rritur që në 
fëmijëri, prandaj “besimi i muslimanit” u 
konsolidua në zemrën e tij dhe nuk mund 
të lëkundej. Ai e ka recituar Kur’anin 
dhe e ka lexuar atë në arabisht. Sipas 
të dhënave të sekretarit të dinastisë 
Juan, Ananda, mbreti i Anxi, urdhëroi 
të përpiloheshin dy “kalendarët hixhri” 
për përdorimin e tij, dhe letra e përdorur 
duhej të ishte cilësisë së lartë. 

Politika tolerante e miratuar nga 
dinastia Ming ndaj popullit Hui dhe 
Islamit ishte gjithashtu e favorshme 
për zhvillimin dhe rritjen e popullit 
Hui, dhe Islami në Ninshia u zhvillua 
gjithashtu. Në vitin e 6-të sundimit të 
perandorit Jongëll (Yongle)si perandor 
i Dinastisë Ming (1408), gjykata Ming 
nxori një urdhër që të gjithë tregtarët 
që ktheheshin dhe që sollën më shumë 
se një mijë kuaj për tregti, mund të 
lejoheshin të tregtonin në Lanzhou, 
Ninshia dhe vende të tjera në perëndim 
të lumit të Verdhë. Në këtë mënyrë, 
shumë tregtarë Hui hynë në Shaanxi, 
Gansu dhe Ninshia.

Shkurtimisht, pas një periudhe 
migrimi, martesash, integrimi, 
riprodhimi, etj., popullsia muslimane Hui 
në Ninshia u rrit në mënyrë dramatike, 
duke formuar shumë vendbanime 
relativisht të mëdha muslimane Hui 
dhe duke u bërë qendra e përhapjes së 
Islamit.

Ka të dhëna të qarta për shumë xhami 
në Ninshia gjatë Dinastisë Ming. “Jiajing 
Ninshia New Chronicle” përmban të 
dhënat më të hershme të xhamive antike 
në Ninshia.

“Genealogy of the Classics System” 
regjistron situatën e shumë mësuesve të 
shkrimeve të shenjta islame në Ninshia. 
Nëpërmjet përpjekjeve të shumë 
mësuesve të shkrimeve të shenjta, 
edukimi në sallën e shkrimeve të shenjta 
u bë shpejt i popullarizuar në Ninshia 
dhe u bë forma mbizotëruese e edukimit 
për muslimanët Hui atje, gjatë Dinastisë 
Ming të vonë dhe të hershme Çing.

Përgatiti:
Msc. arta ujkaj, teologe

__________________________
https://en.wikipedia.org
https://www.britannica.com
http://sxyslj.com/wez_content

triPtik në heshtje

ervin hatibi
“Këto ditë, shkencëtarë nga School 

of Plant Sciences në Universitetin e 
Tel-Avivit njoftuan se kanë arritur të 
regjistrojnë me mikrofonë të ndjeshëm 
ndaj ultratingujve klithmat e dhimbjes 
që bimët lëshojnë kur i këpusin a kur u 
mungon uji. Në Gaza nuk ka mikrofonë.”  
(30.10.2023) 

- Giorgio agamben 

Përtej çdo pretendimi e kulti të 
shpallur, në fakt, njerëzimi e 
ka bërë praktikisht zgjedhjen 

e vet në mijëvjeçarë: qytetërimi përherë 
bën theror natyrën ose barbarinë, ose 
çka u ngjan këtyre te vetja.

Ndonëse sakrifikimi i fëmijëve është 
tabuja më e fortë dhe të sakrifikuarit 
për fëmijët himnizohet, vënë para 
“zgjedhjes morale”, gati përherë 
ndodh e kundërta. Bashkësia që ka 
atributet e qytetërimit, kontrollin mbi 
gjuhën e logjikën, për të ruajtur veten, 
shpesh sakrifikon fëmijët, jo thjesht 
pse s’mbrohen dot – as me fjalë – po 
pse janë të pashkëputur mirë, me 
një këmbë në natyrë. Pa përmendur 
abortin, po kujtojmë ngjarjet e njohura 
të sakrifikimit të fëmijëve për të mirën 
e grupit gjatë luftërave a përndjekjeve, 
histori të shtypura e të kaluara 
zakonisht në nivel legjende. Nipi i ish-
krye e komandantit partizan, Mehmet 
Shehu, ka mundur të konfirmojë një nga 
këto legjenda para pak kohe për shtypin 
tiranas. 

“Ajo gjë ka ndodhur diku aty nga 
vera e vitit 1944, kur gjermanët kishin 
ndërmarrë Operacionin e Qershorit ndaj 
forcave partizane. Në atë kohë, e gjithë 
familja Shehu ndodhej e strehuar në një 
shpellë në malin e Golikut, ku ishte dhe 

një spital partizan. Në atë kohë babai 
im Arshiu dhe nëna Semini kishin me 
vete vajzën e tyre gjashtëmuajshe 
(motrën time), e cila e kishte emrin 
Liri. Ajo qante pa pushim dhe nga të 
qarat e saj ishte në rrezik që të diktohej 
shpella ku ishte spitali partizan, pasi 
poshtë e sipër saj ishte duke kaluar 
një autokolonë gjermane, që ishte në 
kërkim të forcave partizane. […] Për të 
shpëtuar të gjithë partizanët e plagosur 
dhe gjithashtu familjen Shehu, babai 
im, Arshiu, e hodhi në greminë motrën 
time gjashtëmuajshe, që ishte dhe 
fëmija e parë”.

Të shtypurit e djeshëm ia arrijnë 
përherë, tribalisht, të hakmerren për 
shtypjen a të mëkëmben, në gojën e 
pasardhësve të tyre: gratë shkruajnë 
librat që gratë nuk u lanë të shkruajnë 
dikur, bijtë e skllevërve e skamnorëve 
gjithashtu – vetëm fëmijët mbeten 
përherë oralë e të pakuptuar në vuajtjen 
e vet, përherë për ta flasin të tjerë. Me 
gjuhën e tyre, fëmijët, të pandikuar 
nga ndonjë ideologji, thonë vetëm 
të vërtetën; gjuha e tyre, sidomos e 
foshnjave, dëshmon jetën përkundër 
copëzimit, dëshmon kundër grupit, 
kundër të rriturve – gjuhë e njëjtë të 
qarash e gjithë foshnjave në gjithë 
kulturat e kohët, njëshmëria e vërtetë e 
njerëzimit, e pauzurpueshme nga asnjë 
perandori, përherë e kapërcyer, kurrë 
më e arritshme. 

E qara e Lirisë së Vogël nga shpella 
kështu dekonspironte marrëveshjen 
e dasisë, largimin nga specia që ka 
ndarë njerëzit në gjermanë e shqiptarë, 
nazistë e komunistë. Për këtë faj dhe e 
sakrifikojnë.

Me gjuhën e tyre, 
fëmijët, të pandikuar 
nga ndonjë ideologji, 

thonë vetëm të 
vërtetën..!

KroniKë

Unioni Shqiptar i Teologeve 
organizoi më 23 dhjetor 
2023 aktivitetin edukativo- 

kulturor  “Leximi sfidon kohën” në nder 
të shpalljes së fituesve të konkursit 
mbarëshqiptar me ese “Ikra-Lexo”, i 
ideuar për pjesëmarrjen e adoleshentëve 
nga mosha 14-18 vjeç. 

Aktiviteti, i pari i llojit të tij ndër trevat 
shqiptare, u organizua në ambientet e 
Kalasë së Tiranës, me pjesëmarrjen e 
konkurrenteve të përzgjedhura në listën 
e shkurtuar, familjarëve dhe shoqërisë 
së tyre, studente fituese të çmimit të 
ekselencës, si dhe të ftuar të tjerë. 

Moderuar me profesionalizëm dhe 
ngrohtësi nga gazetarja Diniela Lera, 
pasditja, solli mjaft të papritura të 
këndshme si dhe përcolli emocione të 
bukura, vlera dhe mesazhe pozitive 
drejtuar veçanërisht moshave të reja.  

Duke treguar mbi tematikën e eseve 
të paraqitura znj. Lera theksoi për të 
pranishmit se konkursi u iniciua si 
pjesë e aktiviteteve në nderim të muajit 
të lindjes së Profetit Muhamed, mbi të 
qoftë paqja.  

Tema e konkursit “Ikra-Lexo” - tha znj. 
Lera – e ka burimin tek fjala e parë që 
Krijuesi i Gjithësisë i ka zbritur Profetit 
Muhamed (a.s) nga Kurani Fisnik. 
Revelata e fundit hyjnore fillon me një 
fjalë, me një urdhër, dhe ajo është: “Ikra” 
që në shqip do të thotë “Lexo”, kërko 
dije, eduko vetveten, arsimohu. Vetëm 
kjo fjalë do të mjaftonte të tregonte 
madhështinë e Kuranit, të këtij libri 
të mahnitshëm të cilin sa më shumë ta 
lexosh aq më shumë do të mrekullohesh. 

Gjithkush që lundron në oqeanin e 
pafund të dijes hedh themelet jo vetëm 
të vetësuksesit por edhe të suksesit të 
të gjithë shoqërisë.   

Me punë, me vullnet dhe përpjekje të 
vazhdueshme, duke sfiduar vështirësitë 
dhe duke e konsideruar dështimin e një 
përpjekje si hapin e parë drejt suksesit, 
jeta na tregon çdo ditë, nëpërmjet 
shembujve të gjallë, se nëse lexon, 

arsimohesh dhe kulturon veten, 
asgjë nuk është e paarritshme, 
edhe nëse njerëz të ndryshëm 
kanë aftësi të ndryshme. Këto 
mesazhe solli për të pranishmit 
në sallë Tarkan Bashllari, 
student i shkencave politike 
dhe poet, i cili edhe pse i 
diagnostikuar me probleme 
të skeptrit autik, tregoi se 
gjithçka është e mundur kur 
ke kujdesin dhe ngrohtësinë 
e familjes, të rrethit të afërm 
dhe të shoqërisë. Ai lexoi dy 
poezi nga libri i tij “Lule në 
të çarat e shkëmbit” të cilat 
përlotën të pranishmit në sallë dhe bënë 
që gjithkush të pyesë vetën:  - Po unë? Ku 
qëndroj unë në jetë përballë këtij djali 
luftarak, me energji pozitive?   

I ftuar nderi në këtë pasdite vlerash 
ishte autori, pedagogu i Universitet 
Publik, publicisti, eseisti dhe kritiku, 
Dr. Agim Baçi, i cili foli për ndikimin e 
leximit në psikologji.  

Në këtë botë anti-vlerash ku lexues 
të mirë ka më pak se shkrimtarë të mirë, 
leximi ka tendencën të kthehet në sfidë 
për shoqërinë në përgjithësi dhe brezin 
e ri në veçanti – tha Dr. Baçi.  

Leximi ka rëndësi për psikologjinë 
e njeriut pasi ai është dritë për njeriun 
në botën e dilemave. Ai është busull 
orientimi në horizontin e pafund që çan 
errësirën e natës. Fuqia e bashkëndarjes 
së ndjesive që shkakton leximi mbetet 
një magji e pandërprerë, përfundoi Dr 
Baçi.   

 Pasditja vazhdoi me dy studente, 
Sidra Shega dhe Laura Kërtalli, dy fituese 
të çmimit “Ekselente” dhe vlerësuar me 
medalje ari nga Kryeministri i Shqipërisë 
për rezultate të shkëlqyera në mësime. 
Të dyja vajzat, pasi falënderuan Krijuesin 
për mirësitë që ju ka dhënë në jetë, 
falënderuan familjet dhe mësueset e tyre 

për përkushtimin dhe 
investimin që kanë bërë 
në formimin dhe arritjet 
e tyre të deritanishme.  

N d ë r m j e t  t ë 
t jerash studentja 
Kërtalli theksoi për 
bashkëmoshatarët se 
çdo këshillë apo kujdes i 
prindit është në të mirën 
tonë. Edhe nëse ju duket 
i bezdisshëm sot, apo ju 
duket se ju pengon të 

bëni ato që dëshironi, në fakt ai është 
udhëzuesi që ju hap dyert e suksesit 
nesër. Falënderoj Zotin që e kuptova këtë 
shumë herët dhe uroj që çdo i ri apo e re 
ta kuptojë këtë për të mirën dhe suksesin 
e tij në të ardhmen.  

Ndërsa, studentja Shega shtoi se 
është shumë e rëndësishme të gjejmë 
mesin e artë dhe të vëmë një balancë 
në jetë ndërmjet detyrave, argëtimit 
dhe dëshirave. Vetëm kështu mund t’i 
bëjmë ëndrrat realitet dhe të arrijmë 
të përcjellim mesazhin që kemi brenda 
vetes -tha ajo.  

Në fund të takimit u shpallën fituesit 
e konkursit. 

Fituese e çmimit të parë të konkursit 
Ikra -Lexo, ishte 15 vjeçarja nga Tirana, 
Dalila Kodra. 

Çmimin e dytë e fitoi Ajna Hala. 
Çmimi i tretë shkoi për Merjem Bregun. 
U vlerësuan me çmime motivimi, 

Elsada Zekaj, Sanja Hoxhallari dhe 
Dioresa Hasbegu.  

Duke shpresuar të ritakohemi 
për visione të reja, gjejmë rastin të 
falënderojmë të gjithë ata që kontribuuan 
për organizimin e takimit, Klodiana 
Toptanin që mundësoi ambientet e Kalasë 
së Tiranës, Dinela Lerën, Dr. Agim Baçin, 
Tarkan Bashllarin, Luljeta Mustafajn, 
vajzat konkurrente, grupin iniciator 
të Unionit Shqiptar të Teologeve, 
vajzat e grupit të organizatoreve dhe 
të gjithë të pranishmit që mundësuan 
realizimin me sukses të këtij aktiviteti 
të rëndësishëm për nxjerrjen në 
pah të vlerave dhe aftësive të brezit 
të ri dhe për sfidimin e antivlerave 
me të cilat përballet shoqëria sot.  

Nga: Myzejen Myftari 
tiranë më 25 dhjetor 2023 

 lexiMi sfidon kohën 

kryetari i Bashkisë shkodër, z. Benet Beci 
takiM Me krerët e koMuniteteve fetare të shkodrës

aKtiVitete

Myftiu Priti drejtorin e Qendrës “MinBer”

triBunë shkencore MBi vlerat e faMiljes tradicionale në islaM

dita Botërore e gjuhës araBe, aktivitet Me doBi i Myftinisë shkodër

Paraditën e së enjtes, më 
7/12/2023, Myftinia Shkodër 
në bashkëpunim me Medresenë 

“Haxhi Sheh Shamia”, organizoi 
bashkëbisedimin me teologun Besim 
Barbullushi, imam i xhamisë së Rusit, 
me rastin e prezantimit të librit të tij me 
titull: “Familja dhe edukata familjare e 
Muhammedit (a.s)”.

Aktiviteti shkencor mblodhi 
intelektualë, mësues të Medresesë 
“Haxhi Sheh Shamia”, drejtues të 
shoqatave aktive, imamë e maturantë 
të medresesë.

Sipas programit, teologu Arben 
Halluni, trajtoi temën e familjes 
tradicionale në Islam, duke marrë si 
pikënisje tezat e hedhura nga autori i 
librit: “Familja dhe edukata familjare e 
Muhammedit (a.s)”.

Poashtu, Myftiu i Zonës Shkodër, 
Imam Muhamed B. Sytari, shprehu 
falënderimet e tij për këtë bashkëpunim 
të dobishëm në mes Myftinisë Shkodër 

dhe Medresesë së saj, në kuadër të një 
tribune shkencore me një temë aktuale.

Myftiu vlerësoi edhe punën e autorit, 
sikurse hodhi dritë rreth rëndësisë që ka 
edukimi i fëmijëve në Islam dhe rolin e 
familjes në këtë proces.

Me shumë interes u ndoq edhe fjala 
e z. Kujtim Dervishi, drejtor i Medresesë 
“Haxhi Sheh Shamia”, ku u përqendrua 
te vlerat e librit në funksion të edukimit 

të brezit të ri me frymën e besimit 
dhe trashëgimisë së pasur të tabanit 
kombëtar.

Fjala e autorit, Mr. Besim Barbullushi, 
nxori në pah vlerën reale të librit të ndarë 
në katër kapituj, ku lexuesi ka mundësinë 
të mësojë përherë e më shumë mbi 
karakterin e edukimit të familjes në 
dritën e trashëgimisë së të Dërguarit të 
Allahut, Hz. Muhammedit (a.s).

Ai tregoi edhe për detaje me shumë 
rëndësi të punës së tij për të arritur në 
përfundimin e asaj që është grumbulluar 
në këtë libër, ku siç e shprehu edhe gjatë 
fjalës së tij, do të pasohet me një tjetër 
botim në vazhdën e një cikli të dobishëm 
rreth edukimit në familje.

Në përfundim të aktivitetit u bë edhe 
shpërndarja e librit, si dhuratë nga 
Myftinia Shkodër.

Ditën e enjte, më 14 dhjetor 
2023, Myftiu i Shkodrës, Imam 
Muhamed B. Sytari, priti në një 

takim të përzemërt, Drejtorin e Qendrës 
“Minber”, në Tiranë, Dr. Ferid Piku, me 
bashkëpunëtorë.

Gjatë takimit, u këmbyen urime dhe 
lutje për mbarëvajtjen e aktivitetit të 
përbashkët dhe përhapjes së vlerave 
të Thirrjes Islame, me dinjitet dhe në 
gjurmët e të parëve.

Pjesë e bashkëbisedimit të mbushur 
me gjurmët e pasura dhe kujtimin e mirë 
të hoxhallarëve të shkuar të Shkodrës, 
ishte edhe paraqitja që Myftiu bëri për 
vëllezërit e nderuar, të një historiku të 
përmbledhur të kontributeve të një pjese 
elitare të hoxhallarëve tanë përgjatë 
shekujve.

U ripërsërit fakti se gjurmët e 
shkruara të joxhallarëve shkodranë ndër 
shekuj, janë më të shumta sesa është 

paraqitur deri më sot dhe, se në arkivat 
e ndryshme, sidomos në Stmaboll, ka 
plot dosje që dëshmojnë pozitën e lartë 
të Shkodrës në këtë drejtim.

Gjatë takimit, u diskutua edhe 
për tema të ndryshme me interes të 
përbashkët, me lutjet për mbarësi dhe 
bekime.

Ditën e shtunë më 16 dhjetor 
2023, kryetari i Bashkisë 
Shkodër ka pritur në një takim 

të ngrohtë krerët e Komuniteteve fetare 

të Shkodrës, Imam Muhamed B. Sytari, 

Myfti i Zonës Shkodër, Mons. Angelo 

mrekullueshme rreth Gjuhës Arabe, 
vlerësime të orientalistëve jomuslimanë 
për madhështinë, elasticitetin dhe 
përsosmërinë e Gjuhës Arabe, sikurse 
dolën në pah edhe shumë detaje rreth 
historisë së saj dhe trashëgimisë sonë 
kombëtare në raport me këtë gjuhë të 
besimit dhe të shkencës.

Aktiviteti u zbukurua me ndërhyrjet 
plot dobi të maturantëve të Medresesë, si 
dhe bashkëbisedimit plot vlera në mesin 
e të pranishmëve.

Me rastin e këtij aktiviteti, Myftiu i 
dhuroi Drejtorit të Medresesë, flamurin 
e punuar nga Sheh Ahmed Shkodra, ku 
nëpërmjet mjeshtërisë së kaligrafisë 
arabe, janë shkruar emrat e Ehli-Bejtit në 
formën e shqiponjës në zemër të flamurit 
tonë kombëtar.

Massafra, Arqipeshkëv i Shkodër - Pult 
dhe At Nikolla Petani, Famullitar i Kishës 
Ortodokse Shkodër.

Në postimin e tij në facebook, kryetari 
i Bashkisë shkruan: "Bukë, kripë e zemër, 
kjo traditë e shqiptarëve, na shoqëroi në 

takimin që pata kënaqësinë të organizoja 
me krerët e komuniteteve fetare në Shkodër. 

Me mesazhin e harmonisë fetare që 
Shkodra e ka simbol të sajin, jemi bashkë 
për t’i shërbyer Shkodrës në zhvillimin 
e saj."

Data 18 dhjetor njihet ndryshe 
edhe si Dita Botërore e Gjuhës 
Arabe. Pas propozimit të 

bërë nga Arabia Saudite, Asambleja e 
Përgjithshme e OKB, caktoi një ditë për 
manifestimin e Gjuhës Arabe, si gjuhë e 
pasur dhe burim i dijes dhe trashëgimisë 
së pasur që rrezaton dije, shkencë e 
besim për mbarë njerëzimin.

Ky vendim u mor gjatë seancës së 190-
të të këshillit ekzekutiv të UNESCO-s, 
ndërsa manifestimi i parë ndodhi më 18 
dhjetor të vitit 2012.

Me këtë rast, ditën e hënë, më 18 
dhjetor 2023, Myftinia Shkodër, organizoi 
një tryezë shkencore, nëpërmjet të cilës, 
u hodh dritë rreth detajeve të shumta, me 
të cilat spikat gjuha arabe, pasurisë së 
saj, lashtësisë dhe lidhjes së shqiptarëve 
ndër shekuj me gjuhën arabe.

Teologu Arben Halluni, Myftiu i 
Zonës Shkodër, Imam Muhamed B. 
Sytari, teologu Anis Agovi, drejtori i 
Medresesë “Haxhi Sheh Shamia”, z. 
Kujtim Dervishi, teologu dhe mësuesi 
i Gjuhës Arabe në Medrese, H. Sadri 
Ujkaj, etj., nxorën në pah detaje të 

Myftiu i shkodrës: “eMiri nevaf al-ahMed, 
siMBol i urtësisë, faljes dhe Modestisë!”

KroniKë

e xhuMaja e fundit në xhaMinë aktuale të lagjes toPhanë

vijojnë PuniMet në Prag të gurtheMelit të xhaMisë së re 
në lagjen toPhanë

faleMinderit “islaMic relief”!

Ditën e martë, më 19 dhjetor 
2023, Myftiu i Shkodrës, Imam 
Muhamed B. Sytari, mori pjesë 

në pritjen e ngushëllimeve për ndërrimin 
jetë të Emirit Nevaf Al-Ahmed, Emirit 
të Shtetit të Kuvajtit, organizuar nga 
ambasada e Kuvajtit në Tiranë.

Në ngushëllimet e tij, shprehur zv/
ambasadorit, Z. Khaled Al-Shami, Myftiu 
theksoi se personaliteti i Emirit Nevaf 
Al-Ahmed, ishte i dashur jo vetëm për 
popullin e tij, por edhe përtej kufijve 

Ditën e martë, më 19 
dhjetor 2023, Organizata 
Ndërkombëtare Humanitare 

“Islamic Relief” Albania, në kuadër 
të projektit: “Qasje e Integruar 
Drejt Zhvillimit të Qëndrueshëm për 
Komunitetet në Shqipëri”, ka dhuruar 
disa autoambulanca me vlerë për 
spitalet e zonës së Veriut, përfshi atë 
të Shkodrës.

 “Islamic Relief”, si një organizatë 
humanitare me kontribute të vyera 
gjithandej nëpër botë, vazhdon të 
dëshmojë vlerat më të larta të frymës 
së bamirësisë dhe solidaritetit me 
komunitete në nevojë.

Si një bashkëpunëtor i kahershëm 
i Myftinisë Shkodër, IR, vazhdon 
traditën bujare të rrezatimit të shpirtit 
të përhapjes së dobisë, pa dallime në 
mesin e njerëzve.

Myftinia Shkodër shpreh mirënjohjen 
e saj për këtë vepër bamirëse të 
Organizatës Humanitare “Islamic 
Relief”, sikurse lutet për mbarësinë 
e krejt bamirësve, që herë pas here 

dhurojnë nga pasuria e tyre në dobi të 
njerëzve dhe institucioneve në nevojë.

Dhe, sikurse lexojmë në porositë 
e lashta islame: “Më i miri i njerëzve, 
është më i dobishmi i tyre për ta!”, 

Myftinia Shkodër bën thirrje që shpirti 
i bamirësisë të përhapet në masë dhe 
secili të përpiqet të japë e të ndihmojë, 
me besim e bindje në shpërblimet dhe 
bekimet e Allahut të Madhëruar për krejt 
ne!

E xhumaja e datës 22 dhjetor 
2023, do të mbahet mend si 
e fundit në faltoren e lagjes 

Tophanë, të periudhës 1996-2023.
Lajmin e bëri nga hytbeja e xhumasë, 

Myftiu i Shkodrës, Imam Muhamed B. 
Sytari, i cili iu drejtua besimtarëve 
me një mesazh falënderimi, me shumë 
mirënjohje dhe me një homazh për 
imamët, muezinët, hatibët, vaizët dhe 
bamirësit e kësaj xhamie.

Myftiu tha se xhamia e parë në lagjen 
Tophanë është ndërtuar në vitin 1617, me 
shpenzimet e Mustafa efendiut.

Ndërkohë, përmendi edhe disa prej 
hoxhallarëve të shquar që kanë shërbyer 
në këtë xhami, si: Hafiz Halil Tophana i 
1-rë (1793-1878), i biri Hafiz Salo Hafizi, 
hatibi Hasan Abdyl Spahia, Hafiz Halil 
Salo Tophana (1884-1958), Hafiz Halil 
Ymer Shami (1886-1958), Hafiz Halim 
Hajdari (1891-1965), etj.

Njëkohësisht, shprehu mirënjohje 
dhe lutje për Kryemyftiun Hafiz Sabri 
Koçi, në kohën e të cilit nisi xhamia 
aktuale e Tophanës, si dhe për myftilerët 
e nderuar: H. Faik Hoxha, H. Bashkim 
Bajraktari, Imam Ndriçim Sulejmani dhe 
studiuesin Ermal Nurja.

Myftiu bëri edhe lutjen e fundit në 
këtë të xhuma të shënuar dhe kërkoi 
mirëkuptimin e besimtarëve të lagjes 
Tophanë, të cilët, nga dita e shtunë, do të 
mund të kryejnë faljen e namazeve ditore 
në xhaminë e Medresesë, a në xhaminë 
e "Dy Vajzave".

Nga dita e xhuma, më 22 dhjetor 
2023, vijojnë punimet për 
lirimin e ambienteve të 

xhamisë aktuale të lagjes Tophanë, 
punime që do të vazhdojnë me hedhjen 
e objektit aktual dhe përgatitjen e 
terrenit për gurthemelin e projektit 
të ri bashkëkohor për xhaminë e re në 
Tophanë.

Vlen të theksohet se xhamia aktuale 
e Tophanës, ka nisur ndërtimin në vitin 
1996, ndërsa inaugurimi i saj është bërë 
nga Hafiz Sabri Koçi, më 10 korrik 1997.

Gjatë periudhës vënë viteve 2004-

2008, xhamia aktuale e Tophanës 
ka dëshmuar disa herë restaurime të 
dukshme, për të cilat duhen falënderuar 
dhuruesit e nderuar, pjesë aktive e 
xhematit të kësaj xhamie.

Më herët, në shkurt të vitit 2009, 
Imam Muhamed B. Sytari, sot, Myfti i 

dhe karakterizohej nga këshilla e urtë, 
butësia në komunikim dhe përkushtimi 
për të mirën e popullit të tij, ymetit 
islam dhe njerëzimit mbarë!

Myftiu shprehu lutjet e tij për 
shpirtin e Emirit Nevaf Al-Ahmed dhe 
mirënjohjen më të thellë për Shtetin 
e Kuvajtit, i njohur anembanë botës 
për vlerat e larta të humanizmit dhe 
solidarizimit me njerëzit në nevojë, pa 
dallim!

të Shtetit të Kuvajtit, edhe për shkak të 
veçorive të spikatura të personaliteti të 
Lartmadhërisë së Tij.

Myftiu Sytari theksoi se në lajmet 
e mediave prestigjioze arabe, u shfaq 
thjeshtësia, falja dhe natyra prej 
besimtari i përkushtuar i Emirit të 
Kuvajtit, i cili dilte në xhami për të 
falur sabahun me njerëzit, takohej 
me ta, priste ankesat e tyre, kishte 
karrigen e namazit dhe podin e leximit 
të Kur’anit në një qoshk të xhamisë, si 

eMiri nevaf al-ahMed

Zonës Shkodër, ka nxjerrë në dritë librin 
me titull: “Rrugëtime të një hatibi”, ku ka 
mbledhur fakte interesante mbi historinë 
e aktivitetit të kësaj xhamie, periudhën 
e errët komuniste dhe propagandën 
antiislame, si dhe gjurmë të aktivitetit 
të larmishëm në këtë xhami, sidomos në 
periudhën 1998-2008.

Myftinia Shkodër, falënderon ekipin 
e vullnetarëve, që po punojnë me 
përkushtim për të përgatitur terrenin 
e duhur për vazhdimësinë normale 
të punimeve, pas marrëveshjes me 
donatorin, “Qatar Charity” dhe lejes 
zyrtare nga Bashkia Shkodër.

Myftiu: “luteMi Që PaQja të kthehet në vendet 
e Përfshira në luftë!”

Paraditën e së hënës, më 
25 dhjetor 2023, Myftiu i 
Shkodrës, Imam Muhamed B. 

Sytari, i shoqëruar nga teologu Arben 
Halluni dhe drejtori i Medresesë “Haxhi 
Sheh Shamia”, z. Kujtim Dervishi, 
zhvilloi vizitat tradicionale në dy kishat 
e Shkodrës, ku u prit nga autoritetet më 
të larta të krishtera të qytetit.

Myftiu uroi fillimisht në kishën 
ortodokse, pastaj në kishën katolike, ku 
ndau mesazhet e tij me Atë Aleksandër 

Myftinia Shkodër prej ditësh 
po zhvillon gjatë muajit 
dhjetor 2023 një veprimtari 

argëtuese dhe zbavitëse, pikërisht 
kampionat shahu me pjesëmarrjen 
e nxënësve të mejtepeve të Qendrës 
Kulturore dhe xhamisë në Oblikë.

Të mërkurën më 27.12.2023, ishte për 
një vizitë dhe takim drejtuesi i arsimit, 
teologu Arben Halluni, i cili pa nga afër 
zhvillimin e kampionatit të shahut, 
kësaj loje inteligjente dhe zhvilluese 

vePriMtari argëtuese Më nxënësit e Qendrës kulturore, oBlikë

për moshën e re.
Teologu Halluni gjatë një bisedë me 

nxënësit inkurajoi dhe premtoi se të 
tjera veprimtari arsimore dhe argëtuese 
do të zhvillohen në të ardhmen më 
fëmijë dhe rinj të mejtepeve.

Ai falënderoi mësuesen e kësaj 
Qendre, znj. Kimete Elezi, për 
përkushtimin dhe aftësitë e saj në 
gjallërimin e aktiviteteve arsimore dhe 
kulturore në këtë vatër të dijes dhe 
moralit islam.

MeJtePi iM

MejtePi iM... xhaMia vukatanë

Pak histori:
- Xhamia e fshatit Vukatanë ndodhet 

në Njësinë Administrative Gur i Zi, 
Bashkia Shkodër.

- Aktualisht, fshati Vukatanë përbëhet 
nga rreth 250 familje myslimane.

- Fiset më të njohura janë: Pishtari, 
Selim-Hyseni, Shahini, Sadiku, etj.

- Ndërtimi i xhamisë së re përfundoi 
në vitin 2008 më kontributin e banorëve 
të fshatit, organizatës “Gjysmë Hëna e 
Kuqe”, etj.

- Imamët e xhamisë Vukatanë dhe 
njëkohësisht edhe mësues të mejtepeve 
që kanë shërbyer nga viti 2002 dhe në 

vazhdim janë: Dritan Cukali, Nevila 
Qardaku, Adil Cukali, Berhan Bilani, 
Ervis Molla, Bujar Ymeri, Taksim Plori, 
Sadri Ujka dhe imami aktual, Vullnet 
Pishtari.

- Numri i nxënësve që kanë 
frekuentuar rregullisht rreth 21 mejtepe 
dhe kurse të ndryshme fetare të mësim-
besimit, të zhvilluar në periudha të 
ndryshme nga viti 2002-2023 është 
mbi 700 nxënës.

takimi me nxënësit:
Në kuadër të vizitave dhe takimeve 

të sektorit të arsimit pranë Myftinisë 

Shkodër me nxënësit e xhamive që 
frekuentojnë kurset/mejtepet e mësim-
besimit, drejtuesi dhe inspektori i 
arsimit, teologu Arben Halluni zhvilloi 
ditën e xhuma më 22 dhjetor 2023 një 
takim me nxënësit e mejtepit/kursit 
fetarë të xhamisë Vukatanë, me praninë 
edhe të imamit dhe mësuesit h. Vullnet 
Pishtari.

Drejtuesi i arsimit, pasi u njoh me 
ecurinë e procesit mësimor, zbatimin e 
programit, pjesëmarrjen e nxënësve në 
kursin veror intensiv etj, u mbajti një 
bisedë, duke u përqendruar në rëndësinë 
dhe vlerën që ka organizimi i mejtepeve 
fetare pranë xhamive dhe për misionin 
që ato mbartin si përçimin te brezi i ri 
mësimet e vërteta fetare, edukatën islame 
që duhet të ketë çdo besimtar dhe frymën 
e mirë paqësore që duhet të karakterizojë 
çdo njeri në marrëdhëniet me të gjithë 
njerëzit, me krijesat e Zotit në tokë, etj.

Petanin dhe Mons. Angelo Massafra.
Në një mesazh dhënë për mediat e 

pranishme, Myftiu theksoi se, duhet ta 
falënderojmë Zotin për mirësinë e paqes 
dhe harmonisë, sepse në vende të tjera, 
ka luftëra të egra e barbare, që pengojnë 
njerëzit të kryejnë adhurimet e festat e 
ndryshme fetare në paqe, por jo vetëm.

Myftiu u lut që mëshira e Zotit të 
përfshijë çdo cep të botës, të përfshirë në 
luftëra e sprova të përçarjes e urrejtjes, 
që e bëjnë jetën terr!

Myftiu u lut për bekime e mirësi për 
qytetin tonë dhe besimtarët pa dallim.

